
OPĆINSKI SUD  BUGOJNO 
 
            Na  osnovu  odredbe člana 45 stav 2 tačka h, člana 24l stav l Zakona o 
krivičnom  postupku Federacije Bosne i Hercegovine, p o d i ž e m  
 

 
O P T U Ž N I C U 

Protiv: 
 VEHAB BRLJAVAC, rođen 2003. godine. 
 
ŠTO JE: 
 Dana 29.04.2022. godine  oko  16,00 sati u mjestu ***, općina Donji Vakuf, nakon 
što je u sportskoj kladionici ,, Premier“ igrajući igre na sreću  potrošio novac koji je 
prikupljen za maturalnu zabavu u iznosu od 450,00 KM, u namjeri pribavljanja 
protupravne imovinske koristi iskoristio odsustvo svog oca B. S. i stupio u kontakt sa  K. 
S.  putem internet stranice ''OLX'' i profila ''Hamidl12235''  i ponudio mu na prodaju dvije 
ovce , pa kada je K. S. došao u mjesto Lugovo,  Vehab Brljavac je otključao štalu u kojoj 
se nalazile ovce, izveo dva  ovna i prodao K. S. za novčani iznos od 500,00 KM, nakon 
čega je svom ocu prijavio da su NN osobe izvršile provalnu krađu u   drvenu štalu  gdje 
su bile smještene ovce i otuđili  dva  ovna, da bi dana 30.04.2022.godine  od K. S. 
ovlaštene službene osobe PS Donji Vakuf uz potvrdu o privremenom oduzimanju 
predmeta oduzeli  dva  ovna i  vratili oštećenom B. S. 
 
Dakle, oduzeo tuđu pokretninu s ciljem da njenim prisvajanjem sebi pribavi protupravnu 
imovinsku korist, 
 
      Čime  je  počinio krivično djelo  ,,Krađa,,  čl. 286. stav 1. KZ F BiH. 
 


